
				এই পাতাটির মুদ্রণ সংশোধন করা প্রয়োজন। 
আবার মোহন 8 × 2
অবগত আছেন কি না !”
ডাঃ ভৌমিক সশব্দে হাসিয়া উঠিল; কহিল, “তা’ প্রত্যেকটি সম্বন্ধে কিছু-কিছু জানা আছে। অতি নবতম সংস্করণটি পর্যন্ত আমার শোনা আছে ; কিন্তু আপনাকে এখানে দেখে এখন মনে হচ্ছে যেন, দসু মোহনের গন্ধেই আপনি এখানে ছুটে এসেছেন। যেমন মানুষের গন্ধে ....” এই অবধি বলিয়া যুবক নীরব হইল।
মিঃ বেকার মৃদু হাসিয়া কহিলেন, “আমার দৃঢ় বিশ্বাস, মোহন এখানে আছে।” যুবক বিস্মিত স্বরে কহিল, সর্বনাশ। আজমীঢ়ে আছে?” মিঃ বেকার গভীর স্বরে কহিল, “হা আমার দৃঢ় বিশ্বাস তাই। কিন্তু কোথায় আছে, তা’ এখন পর্যন্ত ঠিক জানতে পারিনি। আশা করি, আগামী তিন দিনের মধ্যে আমি সফল হবো, ডাঃ ভৌমিক।”
যুবক কহিল, “মোহনের গ্রেফতারের জন্য গভর্নমেন্ট যে এক লক্ষ টাকা পুরস্কার ঘোষণা করেছেন, আপনি গ্রেফতার করলে সে টাকাটা আপনাকে দেওয়া হবে তো?”
ডাঃ ভৌমিকের অজ্ঞতা দেখিয়া মিঃ বেকার আনন্দ বোধ করিলেন। কহিলেন, “আমি কেন, আপনি যদি গ্রেফতার করতে সক্ষম হন, আপনিও পাবেন।”
“পাবো?” ডাঃ ভৌমিকের চক্ষু উজ্জ্বল হইয়া উঠিল ; তিনি কহিলেন, “সত্য বলছেন, আমিও পাবো?”
মিঃ বেকার কহিলেন, “আপনি কি মোহনকে গ্রেফতার করবার আশা রাখেন?” ডাঃ ভৌমিকের উজ্জ্বল মুখ ধীরে ধীরে অন্ধকার হইয়া গেল। সে কহিল, “অসম্ভব! যাকে গ্রেফতার করবার জন্য আপনার মত ব্যক্তিও হিমশিম খেয়ে যাচ্ছে, তাকে গ্রেফতার করব আমি, এ-কথায় আমার নিজেরই শ্রদ্ধা আসছে না, মিঃ বেকার!” ।
ইতোমধ্যে তাহারা শহরে প্রবেশ করিয়াছিলেন; অল্প সময় পরে মিঃ বেকার আপন বাঙলোয় উপস্থিত হইলে, তিনি কহিলেন, “ধন্যবাদ, ডাঃ ভৌমিক। এই আমার বাঙলো। আপনি কি দয়া করে ভিতরে আসবেন ?”
ডাঃ ভৌমিক সবিনয় কষ্ঠে অস্বীকৃতি জানাইয়া কহিল, “আজ আর সময় হবে না, মিঃ বেকার। অন্য একদিন আপনার অতিথি হবার সুযোগ গ্রহণ করে নিজেকে কৃতাৰ্থ করে যাবো। এ কি ? আপনি কলকাতা থেকে মোটর পর্যন্ত এনেছেন 'প
মিঃ বেকার মৃদু হাসিয়া কহিলেন, “আমার যা কাজ, তটর্তে ও'টিকে না হ’লে কিছুতেই চলে না, ডাঃ ভৌমিক। গুড় বাই!” ്
“গুড় বাই!” এই বলিয়া ডাঃ ভৌমিক ঘোড়ার পৃষ্ঠে ছড়ির আঘাত করিল।
(S8) পরদিন মিঃ বেকার মোটরে আজমীঢ়ের পুলিস সুপারের সহিত কোন এক গুপ্ত-বিষয়ে আলোচনা করিবার জন্য র্তাহার অফিসে উপস্থিত হইলেন।
সোফারকে অপেক্ষা করিতে বলিয়া তিনি সুপারের অফিসে গমন করিলেন। পুলিসসুপার এই মহামান্য ব্যক্তিটিকে মহা সমাদরে আপ্যায়িত করিলেন এবং তটস্থ হইয়া মিঃ বেকারের সহিত আলোচনায় রত হইলেন।
বাহিরে মিঃ বেকারের অতি পুরাতন ও বিশ্বাসী সোফার মোটরে অপেক্ষা করিতেছিল।

